
				এই পাতাটির মুদ্রণ সংশোধন করা প্রয়োজন। 
Sbrew, ein ] ঝি ও “ভাল মানুষ বাবু S8G
খুঁজতে বেরুই!” আমি বলিলাম, “আচ্ছা, আমাদের বাড়ীতে চাকরানী ক’রে আন না কেন ?” ঈশান সে কথায় কর্ণপাত করিলেন না।
কিন্তু আমার মনটা সুস্থির হইতে পারল না। আমি ঈশানের মাকে ও মহালক্ষ্মীকে বুঝাইয়া তাহাকে আমাদের বাড়ীতে চাকরানীর কাজে আনিলাম । সে বোধ হয় মেয়েদের নিকট শুনিল যে আমিই প্রধান উদ্যোগী হইয়া তাহাকে আনিয়াছি ; কারণ, দেখিতে লাগিলাম যে আমার দিকে তার বিশেষ মনোযোেগ । সে আমার নাম রাখিল “ভাল মানুষ বাবু। এই “ভাল মানুষ বাবু” নাম আমার অনেক দিন ছিল। আমি ব্রাহ্মসমাজে প্রবেশ করার পর প্রসন্নময়ীকে যখন আনিলাম, তখন তিনিও এই ঝির মুখে শুনিয়া আমাকে “ভাল মানুষ বাবু বলিয়া ডাকিতেন ।
এই ঝির কথা এই জন্য মনে আছে যে, আমার প্রতি তার ভালবাসার গভীরতা দেখিয়া এক বার আমার মা চমৎকৃত হইয়া গিয়াছিলেন । এক বার তিনি মহালক্ষ্মীর মৃত্যুর পর চিকিৎসার জন্য কলিকাতায় আসেন। তখন তঁহাকে একটি স্বতন্ত্র বাড়ীতে রাখিয়া ঐ বিকে তঁহার পরিচর্য্যার জন্য দি। এক দিন মা আমাকে বলিলেন, “ও রে দেখ, তোকে আমার চেয়েও কেউ ভালবাসে, এটা আমার সহ্যু হয় না।”
আমি (বিস্মিত ভাবে)। সে কি ! তোমার চেয়ে ত কেউ আমাকে
ভালবাসে না।
মা । না রে, তোর ঝি আমার চেয়ে তোকে ভালবাসে । আমি (হাসিয়া)। এমন কথাও তুমি বল! এ কথা তোমার কেন মনে হ’ল ?
তখন শুনিলাম, মা দেখিয়াছেন যে, তিনি ঝিকে এক প্রকার বাজার করিয়া আনিতে বলেন ; সে সে-পরামর্শ ভাঙ্গিয়া চুরিয়া আর এক প্রকার করিয়া আনে। কারণ জিজ্ঞাসা করিলে বলে যে, “ভাল মানুষ বাবু ঐ

